
Konselhu di Justisa Ambiental (EJC) 
 

Reunion #27 
 

Kinta-fera, 13 di agostu di 2026 
 

Lokal: First Congregational Church, 4 Main Street, Stockbridge, MA 01262 
Di 6:30 di tardi ti 8:00 óra di noti 

 
Ata di Reunion 

 
Lokal di reunion: Prizensial 
 
Dokumentus di reunion: Ajenda, Diapozitivas 
 
Membrus di konselhu: 

• María Belén Power – prizensial 

• Marcos Luna – prizensial 

• Jen Salinetti – prizensial 
 

• Melissa Ferretti – virtual 

• Peter Maathey - virtual 

• Cheryll Holley – virtual 

• Sofia Owen – virtual 

• Caroline Hon – virtual 

• Patricia Spence – virtual 

• Madeline Fraser Cook – virtual 
 

• Harleen Marwah – ka kunparese 

• Lydia Lowe – ka kunparese 

• Paula Garcia – ka kunparese 

• Miles Gresham – ka kunparese 

 
1. Boas-vindas y vizon jeral di lojístika di reunion 

María Belén Power da boas-vindas a tudu partisipantis. 
 
Sophia Spungin prizenta un vizon jeral di lojístika di reunion, inkluindu uzu di kaxa di purguntas y 
ruspostas (Q&A) y disponibilidadi di intérpretis. 
 

2. Vizon Jeral di Ajenda 
María Belén rivê ajenda di reunion. 

 
3. Verifikason di Prizensa/Aprovason di Atas di Reunion Anterior 

 
María Belén faze verifikason di prizensa di membrus di EJC. Na inísiu di reunion, staba prizenti 
sigintis membrus di konselhu: Madeline Fraser Cook, Melissa Ferretti, Cheryll Holley, Caroline 
Hon, Marcos Luna, Peter Maathey, Sofia Owen, Jen Salinetti, Patricia Spence 

 

https://www.mass.gov/doc/august-13-2026-ejc-meeting-27-agenda-english/download
https://www.mass.gov/doc/august-13-2026-ejc-meeting-27-slides-english/download

Sigintis membrus di konselhu ka staba prizenti: Lydia Lowe, Harleen Marwah, Miles Gresham, 
Paula Garcia 

 
María Belén abri seson ku un moson pa aprova ata di Reunion #26 di EJC di 11 di junhu di 2026. 

Patricia Spence propui aprovason. Jen Salinetti apoia moson. Seis membrus di konselhu aprova 

ata y kuatu abstevi. 

 

4. Prumeru Seson Públiku di Purguntas y Ruspostas 

Partisipantis públikus virtual faze kumentárius y purguntas: 

• Un partisipanti di Great Barrington partilha ma konstruson di novus sentrus di dadus 

(data centers) na kondadus di Berkshire é un prokupason pamodi putensial pegada di 

karbonu y putensial pirturbason di habitats y di saúdi umanu. 

 
Kumentárius di seson di purguntas y ruspostas sta listadu di baxu 

#  Kumentárius y Purguntas 
Nomi di Psoa ki 

purgunta 
Rusposta 

1  

Rilativamenti a prusesu di pitison pa 
dizignason di EJ diskutidu na reunion di 
Abril: Nhos ten un prazu pa finalizason di 
kel prusesu? Pitison atual ten ki inskreve 
otu bez? Konselhu ten autoridadi pa 
diskubri kantu komunidadis di kazas pré-
fabrikadu (manufactured homes) ki perde 
statutu di EJ ku sensu di 2020? Obrigadu 
dja di antimon. 

Kristen Mello María Belén Power partilha ma ekipa 
jurídiku sta finaliza prujetu di 
rigulamentus y ma es debe pode 
prizenta rigulamentus atualizadu na 
prósimu reunion di EJC. 

 

5. Prizentason sobri Sentrus di Dadus 

Oradora Melissa Lavinson, Diretora di Transformason Inerjétiku, prizenta un vizon jeral di un 

kuadru (framework) novu lansadu na 25 di junhu di 2026 pa stabelese spetativas klaru pa 

dizenvolvimentu rusponsável di sentrus di dadus, pa orienta ajênsias stadual, munisípius y 

rusponsávis pa pulítikas. Melissa Lavinson prizenta informason di kontestu sobri sentrus di 

dadus, ses dizenvolvimentu na stadu di Massachusetts, y rivê prinsípius y prósimus pasus di 

kuadru novu. 

 

Membrus di konselhu kestiona sobri otus mekanismus rigulatóriu, alinhamentu na difinison di 

inerjia limpu, kapasidadi di sentrus di dadus uza agu ki ka é potável, izisténsia di sentrus di dadus 

atual y otus kuadrus abranjenti na otus parti di país, y insentiva pa informason sobri 

dizenvolvimentu di kuadru ser asesível pa tudu psoa. Veriador Marcos Luna pidi sklarisimentu 

sobri kantu sentrus di dadus ki ten na Massachusetts y ses dizenpenhu ti gosi. Melissa Lavinson 

ta partilha es informason ku membrus di Konselhu EJ. 

 

6. Sugundu Seson Públiku di Purguntas y Ruspostas 

Partisipantis públikus virtual y prizensial faze kumentárius y purguntas: 

• Un partisipanti purgunta sobri ária (en pés kuadradu) di atual maior sentru di dadus na 

Massachusetts, lokalizadu na Boston, y sobri putensial di riaprovita struturas 

subutilizadu pa alberga sentrus di dadus. 

• Un partisipanti realsa inportânsia di sigi Kuadru di Planu di Inerjia Limpu y Klima di MA y 

purgunta sobri inpaktus prujetadu ki sentrus di dadus pode ten na prugresu. 

• Un partisipanti purgunta kal autoridadi ki ta akonpanha “transferénsia di kustus” (cost-

shifting) di konpanhias di sirvisus públikus (utilities) y si rede ilétriku ta ser atualizadu 

kontinuamenti pa kunpri metas futuru di emison. 

• Un partisipanti purgunta sobri prujetu di lei mensionadu komu parti di inisiativas más 

amplu di lejislason di inerjia. Melissa partilha Prujetu di Lei di Senadu di MA S3166 y 

Prujetu di Lei di Kamara H5175. 

  
 
Kumentárius di seson di purguntas y ruspostas sta listadu di baxu 

#  Kumentárius y Purguntas 
Nomi di Psoa ki 

purgunta 
Rusposta 

1  

Lokalizason, Lokalizason, Lokalizason! Ten 
algun prokupason ku identifikason di 
lugaris undi sentrus di dadus 
(prinsipalmenti hiper-sentrus di dadus) ka 
debe di manera nenhun ser instaladu? É 
so un ideia! 

Anónimu Melissa Lavinson rusponde ma si é un 
sentru di dadus más grandi, es ten ki 
uza se própi fonti di jerason. Komu 
rizultadu, es ten ki pasa pa Konselhu di 
Lokalizason di Instalasons di Inerjia 
(Energy Facilities Siting Board), ki ta 
dispara un avaliason di adekuason di 
lokal. Stadu sta trabadja na un 
feramenta más amplu di uzu di terenu 
pa avalia diferentis kamadas 
rilasionadu ku uzu di terenu. 

2 

Pur favor, ten txeu kuidadu na investiga 
teknolojias di rifrijerason di sentrus di 
dadus, y ses akordus ku fabrikantis di 
PFAS. Es dizenvolvimentus ka debe sta 
riba di nos akuíferus ô na vales rodiadu pa 
montanhas. Disizons ki nhos toma gosi 
pode torna nos komunidadis inabitável si 
nu ka ten kuidadu ku konsekuénsias. 
https://www.chemours.com/en/news-
media-center/all-news/press-
releases/2025/chemours-and-datavolt-
announce-agreement-to-accelerate-
adoption-of-liquid-cooling-solutions 

Kristen Mello Sen rusposta. 

3 

Komu dizenvolvedoris di sentrus di dadus 
na otus árias di Nordesti sta kunpra 
sentrais ilétriku di pika (peaking power 
plants) komu stratéjia pa traze ses própi 
inerjia, ki sforsu stadu sta faze pa inpidi ki 
es sentrais altamenti puluidor kontinua na 
funsionamentu en vez di diskarboniza? 

Brittany Ebeling Melissa Lavinson partilha ma EEA sta 
faze pesikiza sobri es asuntu duranti 
últimus 18 mês, ta analiza várius 
instalasons na Massachusetts komu 
studus di kazu. EEA sta pesikiza 
pulítikas na nível rejional y stadual, ku 
un rilatóriu ki ta ser publikadu na 
setenbru. 

https://www.chemours.com/en/news-media-center/all-news/press-releases/2025/chemours-and-datavolt-announce-agreement-to-accelerate-adoption-of-liquid-cooling-solutions
https://www.chemours.com/en/news-media-center/all-news/press-releases/2025/chemours-and-datavolt-announce-agreement-to-accelerate-adoption-of-liquid-cooling-solutions
https://www.chemours.com/en/news-media-center/all-news/press-releases/2025/chemours-and-datavolt-announce-agreement-to-accelerate-adoption-of-liquid-cooling-solutions
https://www.chemours.com/en/news-media-center/all-news/press-releases/2025/chemours-and-datavolt-announce-agreement-to-accelerate-adoption-of-liquid-cooling-solutions
https://www.chemours.com/en/news-media-center/all-news/press-releases/2025/chemours-and-datavolt-announce-agreement-to-accelerate-adoption-of-liquid-cooling-solutions

7. Prósimus pasus y inseramentu 

 

María Belén rilenbra membrus di konselhu sobri prósimu reunion, di dia 8 di otubru, lokal ainda 

pa anunsia. 

 

María Belén solisita un moson pa insera reunion. Melissa Ferretti propui inseramentu. Sofia 

Owen apoia. Sophia Spungin faze verifikason di prizensa y tudu membrus prizentis di konselhu 

aprova. Reunion foi inseradu às 7:57 di noti. 

 

 

 

 


